
Liturgia: Döta la comunité è bel enviada da tó pert ala Liturgia dla Parora, co sarà 
en dédôlönesc ai 4 de dezëmber ales 18.00, te dlijia.

Ministronć: La proscima proa por i minis nös è en lönesc ai 3/12 ales 14:30, te dlijia.

Ministronć: A Betlehem vëgnel vigne ann empié na ćiandëra co röa con le fliegher 
ćina ca t’Europa, da enlò vëgnera tres endô passada ennant y röa por Nadé t’en gröm 
de dlijies. Al ti vën dit la ”Löm de Betlehem”. Inće en bus de mitans y mituns dla Val 
Badia jarà en domëgna ai 23 de dezëmber a se dô la löm, co roarà sön le Prener. Da 
enlò ennant roaràra por les Madoines tles dlijies de döt Südtirol, inće tla nosta. Vigne 
familia co orarà podarà spo se tó na linterna y porté la löm de Betlehem te söa ćiasa. 
Por i ministronć d’Al Plan èl 10 posć. Chi co ô gnì empara, dess s’anunzié por en 
dédemesaledema pa Carlo Suani al nr. 348/6290572.

Zënter Families: Mitans y mituns dla elementara y mesana è enviês da gnì a fà na 
ćiasa de checs da mì, en vëndres ai 14/12 ales 14.00 te salf dai jogn. Chi ćina ala 3a 
elementara mëss gnì acompagnês da en gran. I scrić ete al ZFM paia 10,00€, i atri 
13,00€. Prenotaziuns pa Rosmarie al 339/5912655. Le numer de partezipanć è limité.

Mostra sön la Bibia: Ćina ai 6 de dezëmber pòn vijité te Istitut Ladin a San Martin la 
mostra ”Vire la Bibia”, co è daverta dédôlönesc y jöbia dales 16:00 ales 19:00. Emplü 
èra inće daverta por le program de cornisc: le lönesc ai 3/12 ales 20:00 èl na proieziun 
de fotografies sön la Tera Santa con signor Paul Campei, en dédemesaledema ai 5/12 
ales 20:00 referat con signor Sepl Granruaz dal tema ”È nosta religiun la dërta?”. Le 
prisc d’entrada ala mostra è de 3,00€.

Conzert: En sabeda ai 8 de dezëmber ales 16:30 èl te dlijia d’La Val en Ćianté y 
Soné d’Advënt, con: Cor dles Ëres Raiëta, n grup de stromonć d’La Val, cuartet de ëi 
”Herbischtsinger” y la ”Latzfonser Stubenmusik”. Tesć meditatifs: Magdalena Miribung.

Encuntada: Les porsones co ćiara de familiars atompês o püri a ćiasa è enviades a na 
picia festa da Nadé, en dédôlönesc ai 4 de dezëmber ales 3 dômisdé, te Raiun Sozial 
a Picolin. Al sarà na ocajiun da sté deboriada y s’arjigné al Nadé.

Dotur: Le dotur Eduard Agreiter lascia alessëi che so ambulatore è slüt jöbia dômisdé 
y vëndres ai 6 y 7 de dezëmber. A so post èl la doturia Mahlknecht, tel. 349/0667034.

Avis: Tlò Al Plan èl gnü ciafé na roda da munt grija, dla marca Olympia, plülere por 
gragn. Sce zacai l’à manćia, pòl telefoné al nr. 393/0482855.

An odarà le Fi dal Om gnenn t’en nio!
Dal vagnele do San Luca, 21, 25-28.34-36
Gejù ti à dit a sü discepui: 25Al apariarà sëgns te sorëdl, tla 

löna y tles stëres y söla tera sarà i popui plëns de tëma y de 
spaont por le rausciamont y le drumblamont dal mer. 26La jont 
se desfantarà dala pôra, aspetenn les cosses co vën sora la 
tera: ćiodiche les potënzes dal cì gnarà scassades decà. 27Spo 
odaran le Fi dal Om gnenn t’en nio con gran potënza y gloria.

Parora dal Signur. - Lalt a té, Gejù Crist!

Cherta dal Vësco por l’Advënt - 1a pert
En iade ài lit sön en calënder 
d’Advënt cösc ponsier 
provocant: ”Tai pröms secui 
êl trec cristiagn, inće sce ai ne 
festejâ nia Nadé. Encö èl trec 
co festejëia Nadé, inće sce ai 
n’ô nia plü ester cristiagn.”

Al è vëi, le Nadé vën festejé 
empormó dal 4. seco. Le tema dla festa 
n’ea tal pröm nia tan la nasciüda dal 
Signur a Betlehem, mo söa nasciüda 
dal pere, desche i ciafun tal Credo dai 
Conzils de Nizea y Costantinopoli: ”I 
crëii te n Dio su, Gejù Crist, Fi de Dio, 
nasciü dal Pere dan da düć i secui: Dio 
da Dio, lominus da lominus, dër Dio da 
dër Dio, generé y nia cherié dla medema 
sostanza dal Pere.”
Empormó tal Medioef àn motü man da 
festejé l’aspet uman dla nasciüda de 
Gejù, meditenn le chirì alberch y la

poverté dla cripele. Tal 1223 
à San Francësch d’Assisi 

raprejenté la storia de Nadé 
con porsones. Ensciö è roada 

tal Nadé chë pert umana, 
zonza chëra che i ne podèssun 

nia plü s’imaginé cösta festa. 
Propio cösta pert umana ti à dé 

en impuls dër sterch al Nadé. 
Le dé dla nasciüda de Gejù è ensciö 

donté la festa co è roada plü co dötes 
les atres tla tradiziun, tal ćianté y tla 

speranza dles porsones.

Le simbol plü jonn dal Nadé è le lën da 
Nadé. Al rafigurëia le lën dal Paraîsc. Sü 
früć ne porta nia la mort, mo ô dì ligrëza 

y vita. Desco les ćiandëres sön la 
gherlanda d’Advënt, ensciö simbolisëia 
inće les löms dal lën da Nadé Crist co è 
gnü tal monn desco ”la dërta löm, chëra 

co iluminëia vigne porsona”. (Jan 1,9)




